
Annotatsiya: Ushbu maqolada boshlang'ich sinflarda matematika darsiga 

tayyorlanish va maternatika darsini o'tkazish haqida ilmiy ma’lumotlar keltiriladi. 

Ma’lumotlar faktlarga asoslanib xulosalanadi. 

Matematika darsiga tayyorlanishda birinchi navbatda o'quvchilarga yangi dars 

materiali yuzasidan qanday me'yorda tayyorlanganligini, buning uchun nimani 

takrorlash zarurligini aniqlash kerak. O'qituvchi matematika dasturini, ishchi 

rejasini, darslik va o'quv qo'llanmalarini, metodik adabiyotlarni va ko'rsatmali 

qurollarni hozirlagandan keyin navbatdagi darsga tayyorgarlikni boshlaydi. Eng 

avvalo navbatdagi dars matematika dasturida qaysi o'rinda, qaysi mavzular bilan 

bog'liq holda, tushunchani nimalarga bog'lab tushuntirish kerakligini aniqlaydi. Bu 

savollarning hammasi bayon qilinganidan keyin darsning asosiy didaktik maqsadini 

xususiyatini qat'iy o'matish kerakligi kelib chiqadi. Bu esa darsning mazmunini 

aniqlashga yordam beradi. Darsning didaktik maqsadida uning mazmunidan 

darsning bir tizimga kiladi, ya'ni darsning alohida bo'limlarining birlashishi, 

ularning organik birligi darsning qismlarini to'ldiradi va o'zaro bir-birini bog'laydi. 

Darsning reja yoki matnini tuzishda mavzuning didaktik rnaqsadiga javob beruvchi 

asosiy qismlarni tuzishdan boshlash kerak. Agar dars yangi bilimlarni bayon 

qilishdan iborat bo'lsa, masalan: uch xonali sonlarni yozma qo'shish haqidagi mavzu 

bo'lsa, o'qituvchi oldin o'quvchilarga yozma qo'shish algoritmini bayon qilishni, 

undan keyin esa o'tgan darsdan nimalarni takrorlash kerakiigini, bu asosda yangi 

mavzuni yaxshi o'zlashtirish mumkinligini, ya'ni, mavzudan oldin uy vazifasini 

tekshirish zarurmi yoki yo'qrni, yangi mavzuni o'zlashtirish uchun o'quvchilarga 

qaysi topshiriqni tavsiya qilishligini o'ylab ko'rishi kerak. Shundan keyin o'qituvchi 

qaysi o'quv materiali bilan darsning ayrim qismini to'ldirish zarurligini, o'qitishning 

qaysi metod va usullarini qo'llash, qanday ko'rgazmali qurollarni tayyorlash va 

qo'llash mumkinligini hisobga oladi. Darsning har bir bo'limini bajarish uchun 

qancha vaqt talab qilishni aniqlash zarur. Tabiiyki, darsning eng katta qisrni 

darsning asosiy didaktik maqsadini amalda oshirishga qaratilishi zarur. Darsga 

tayyorgarlik ko'rishda o'quvchilarga beriladigan vazifani bajarish usularini 

ko'rsatish, ya'ni misol va masalalarni yechib qo'yish, sxematik yozuv va grafik 

ishlarini tayyorlab qo'yish, o'qituvchining o'zi uchun foydalidir. Darsning maqsadi 

va mazmuni aniqlangandan keyingina darsning rejasi yoki matni yoziladi. Darsning 

rejasida mavzu va didaktik rnaqsad, foydalaniladigan ko'rgazmali qurollar 

ko'rsatiladi. Tartib bo'yicha dars bo'limlarining tarkibiy nomi va uning mazmuni, 

mumkin qadar taxminiy vaqt ko'rsatiladi. Dars matnida barcha mulohazalar mumkin 

qadar to'laroq yoritiladi. Suhbat olib borishga yordam beradigan savollarning 

hammasi ko'rsatiladi, o'quvchilardan kutadiganjavoblaryoziladi. Misol va masalalar 

yechishda foydalaniladigan ko'rgazmalar yoziladi. Shunday qilib o'qituvchi quyidagi 

vazifalarni bajarishi loziin. 

1. O'quv dasturi va o'qituvchi rejasida darsning o'rnini aniqlash.  

2. Darsning asosiy didaktik maqsadini aniqlash.  

3. Dars mazmunini aniqlash.  

4. Dars bosqichlarini tuzib chiqish.  

5. Dars rejasini tuzish.  

6. Dars matnini yozish.  



       

newjournal.com                                                      часть 4 июнь 2022 503 

ОБРАЗОВАНИЕ НАУКА И ИННОВАЦИОННЫЕ 

ИДЕИ В МИРЕ 

 
7. Dars o'tish metodlarini aniqlash.  

8. Har bir bosqichga sarfianadigan vaqtni aniqlash.  

9. Darsda va uyda beriladigan rnisol masalalarni bajarish.  

10. Ko'rgazmali qurollarni tayyorlash va h.k. 

Maternatika darsini o'tkazish 

Matematika darsining reja yoki matni o'qituvchiga o'quvchilar bilan 

bajaradigan ish turining umumiy Yo'nalishi va ketma-ketligi, misollar, algebraik 

ifoda namunalarini ko'rsatib turadi. O'qituvchi dars o'tishda tuzgan reja yoki 

matndan erkin foydalanadi, ba'zan tuzgan rejasidan chekkaga chiqish zarurati 

tug'iladi. Masalan, o'quvchilar o'qituvchining bayonini tushunishi qiyini bo'lsalar, 

qo'shimcha tushuntirish o'tkazadi, o'quvchilar tushunishga qiynalgan bo'lsalar 

zaruriy yordam ko'rsatadi. Bilimlarni mustahkamlash uchun bajarilgan mashqlar 

yetarli bo'lsa, ba'zilarini qoldirish mumkin. Bilirnlarni o'quvchilar qanday 

tushunganligini bilish maqsadida so'rash, topshiriqlarni bajarishini tekshirib ko'rish 

mumkin. 

